         Сыктывкарын мунас футбол кузя бур вӧчан матч

        Моз тӧлысь 19 лунӧ Коми Республикаса шӧр стадион вылӧ петасны Коми Республикаса Веськӧдлан котырлӧн, Коми Республикаса Каналан Сӧветлӧн, муниципальнӧй юкӧнъяслӧн да дінмуса национально-культурнӧй ӧтувъяслӧн ӧтвывтӧм командаяс. Матчыс мунас Челядьлӧн республиканскӧй больничаын куйлысьяслы отсӧг сетӧм могысь.

         Аддзысьлігӧн кост дырйи нуӧдасны футболкӧд йитчӧм атрибутикалысь бур вӧчан аукцион «Выль генерация» командаса ворсысьяслӧн автографъясӧн, а сідзжӧ петкӧдласны ассьыныс сямсӧ национальнӧ-культурнӧй ӧтувъяслӧн коллективъяс.

            Турнир вылӧ позяс пырны дон мынтытӧг. Кӧсйысьяслӧн лоӧ позянлун пуктыны ассьныс пайсӧ бур вӧчан взносӧн. Акция дырйи чукӧртӧм сьӧмыс мунас Челядьлӧн республиканскӧй больничаын куйлысь онкология висьӧмӧн нёрпалысь челядьӧс, а сідзжӧ мам-батьӧн ӧткажитчӧм кагаясӧс бурдӧдӧм вылӧ.

             Бур вӧчан матчыс пырас Коми Республикаса национально-культурнӧй ӧтувъяслӧн командаяскостса спартакиадалӧн мероприятиеяс лыдӧ. Сійӧс котыртысьясӧн лоӧны: Коми Республикаса национальнӧй  политика  министерство, Коми Республикаса спорт да мортӧс ёнмӧдан агентство, Национально-культурнӧй автономияяслӧн ассоциация, Коми Республикаса футбол федерация, «Выль генерация» футбольнӧй клуб, «Бурлӧн вын» бур вӧчан фонд да «Отсалам мамтӧмъяслы» бур вӧчан водзмӧстчысь группа.

               Ворсӧм заводитчас 15:00.

